
GOUVÈNÈ CUOMO SIYEN LWA JAY-J A (JAY-J'S LAW) POU OGMANTE SANKSYON YO POU MOUN KAP 

FÈ AGRESYON SOU TIMOUN 

Gouvènè Andrew M. Cuomo te siyen jodi a lejislasyon ki adopte Lwa Jay-J a, ki prevwa sanksyon ki pi 

sevè kont koupab ki kondane pou vyolans yo fè plizyè fwa sou yon timoun. 

 

“Fè vyolans sou yon timoun se yon krim orib ki merite pinisyon pi di yo,” te deklare Gouvènè Cuomo. 

“Grasa adopsyon Lwa Jay-J a, nou fè yon pa annavan nan pwoteje timoun nan Eta New York, epi garanti 

imedyatman residivis yo jwenn sanksyon pi sevè ki koresponn ak gravite zak yo.” 

 

Lwa a ogmante peryòd retwospektif la pou ka ogmante sanksyon pou agresyon sou yon timoun ki gen pi 

piti pase 11 lane soti twazan rive 10 zan. Blese yon timoun anba 11 zan espre se yon deli ki pini ak yon 

anprizònman 1 nan. Akizasyon sa ka vin konsidere kòm yon enfraksyon vwadfè grav E sou yon moun 

anba 11 zan, si agresè a te kondane deja pou menm krim lan. Akizasyon sa pini ak yon kondanasyon 

katran prizon maksimòm. 

 

Lwa Jay-J a pote non Jay-J Bolvin, ki te sibi gwo bastonad nan men papa li nan lane 2011, sa ki te kite li ak 

11 zo kase ak maladi epilepsi. Papa Jay-J te kondane pou agresyon twazyèm degre nan lane 2007 poutèt 

li te bat yon lòt pitit gason li epi te kase bra l. Pou agresyon sou Jay-J a, papa li te otorize pou l plede 

koupab deli agresyon, paske kondanasyon anvan an pa te yon faktè amelyorasyon paske li te rive 

andeyò peryòd  retwospektif twazan an. 

 

Senatè Timothy M. Kennedy, ki te sponsorize pwojè lwa Sena a, te di konsa, “Antanke papa twa timoun, 

mwen pa ka imajine kijan yon moun ka fè pou l blese yon timoun. Mwen dwe fè tou sa mwen kapab pou 

prezève sekirite timoun nan New York, Lwa Jay-J la se yon kòmansman. Premye fwa mwen rankontre 

Jay-J epi tande gwo abi li te sibi, mwen te konnen fòk nou te pran mezi pou bay Jay-J ak tout timoun 

viktim vyolans jistis. Lwa Jay-J a pral garanti agresè residivis ki gen yon dosye vyolans kont timoun ap 

kondane pou agresyon grav epi manje prizon pandan lontan. Mwen vle remèsye Gouvènè Cuomo paske 

li vote pwojè lwa sa, yon pa annavan enpòtan nan batay kont vyolans sou timoun. Mwen vle tou 

remèsye ak tout kè m fanmi Jay-J, fanmi Retzer a, pou gwo travay yo ak pèseverans yo pandan tout 

batay manch long sa. Yo se yon enspirasyon pou mwen ak pou anpil lòt moun -- yo te fè anpil sakrifis epi 

te travay di anpil pou ede Jay-J geri epi fè Lwa Jay-J a pase nan Lejislati a.” 

Manm Asanble Dennis H. Gabryszak, ki sponsorize pwojè lwa Asanble a, te di konsa, “Mwen ta renmen 

remèsye Gouvènè a poutèt li rekonèt jan pwojè lwa Jay-J a enpòtan epi poutèt li te vote l. Wout la te 

long pou Jay-J ak fanmi li, men yo pa janm bese bra yo nan batay la pou fini ak vyolans sou timoun. 

Mwen espere lwa sa pral bay yo repo lespri yo paske nou konnen koupab residivis sa yo pral resevwa 

bon jan pinisyon yo merite. Nou dwe fè tou sa nou konnen pou pwoteje timoun inosan nou yo epi mwen 

pwomèt pou m kontinye plede pou pi gen gwo pinisyon pou bouwo timoun nan ane k ap vini yo.” 

 

Kevin Retzer, ki se tonton Jay-J epi ki te fè lòbi pou vòt lwa a, te di konsa, “Lwa Jay-J a se yon pwojè lwa 

lojik ki pou asire bouwo vyolan pini pou agresyon yo fè sou timoun. Sa pa pral chanje soufrans Jay-J te 

sibi – ouben difikilte li genyen kounye a – men lwa Jay-J a pral ede pwoteje lòt timoun nan tout Eta New 

York. Nou kontan anpil dèske Gouvènè Cuomo vote pwojè lwa a epi nou vle remèsye l pou tout efò li fè 

pou prezève sekirite timoun. Pandan batay manch long sa, Senatè Kennedy ak manm asanble Gabryszak 

te kanpe bò kote nou epi te ede nou pase Lwa Jay-J a nan Sena a ak Asanble a. Nou vle remèsye yo pou 

gwo travay sa onon Jay-J.” 

 

Lwa a ap anvigè imedyatman. 

